
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᐊᐃᐳᕈ 20, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................... 1 

ᓴᖅᑭᑕᐅᓂᖏᑦ ᑎᑎᖅᑲᐃᑦ..................................................................................................................................................... 1 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ .......................................................................................................................................... 1 

ᐱᒋᐊᖅᑎᑕᐃᑦ ........................................................................................................................................................................... 2 

ᐅᑎᕐᓂᖅ ᑲᑎᒪᔾᔪᑎᒃᓴᖅ 14-ᒧᑦ: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ .............................................................................. 9 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᐊ. 

ᐱᒋᐊᖅᑎᑕᐃᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐊᐃᐳᕈ 20, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30-ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᒥᐊᓕ ᕿᓕᖅᑏ, ᐱᒋᐊᕐᓂᐊᓕᖅᑎᓪᓗᑕ ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᖅᐲᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅ ᕿᓕᖅᑎ. (ᑐᓵᔨᑎᒍᑦ) ᑐᓐᖓᓱᒋᑦᑎ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒧᑦ ᐅᑎᕋᑦᓯ 

ᐊᒻᒪᓗ ᑕᐃᒃᑯᐊ ᑕᑯᓐᓇᕆᐊᖅᓯᒪᔪᑦ ᓈᓚᒋᐊᖅᓯᔪᑦ ᑐᓐᖓᓱᒋᑦᓯ.  

 

ᐃᖃᓗᐃᑦ-ᑕᓯᓗᒻᒧᑦ ᒪᓕᒐᓕᐅᖅᑎ ᐃᓕᓴᕆᕙᕋ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 13-ᒧᑦ 

ᓅᑦᓴᐅᑎᒋᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᓈᓴᐅᑎᓕᒃ 13-ᒨᕈᒪᓪᓗᓂ 

ᑲᑎᒪᔾᔪᑎᒃᓴᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᑕᐃᒪ ᑲᔪᓯᓂᐊᓕᖅᐳᒍᑦ ᓈᓴᐅᑎᓕᒃ 13-ᒧᑦ. ᓈᓴᐅᓕᑎᓕᒃ 

13. ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 002 - 6(2): ᓱᓕᑦᑎᐊᕐᓂᕐᒧᑦ ᑲᒥᓯᓇᐅᑉ ᓄᓇᕗᒥ ᐅᓂᒃᑳᖓ ᒪᓕᒐᓕᐅᕐᕕᒻᒧᑦ 

ᐱᔾᔪᑎᒋᓪᓗᒍ ᐊᕝᕕᐊᕈᑎᑕᖃᑐᐃᓐᓇᕆᐊᖃᕐᓂᖓᓄᑦ ᑎᒃᑯᐊᖅᑕᐅᓂᖓᑕ ᒥᓂᔅᑕᐅᑉ 

ᑐᖏᓕᕆᔭᐅᑲᐃᓐᓇᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ (ᐅᖃᖅᑎ) 

 

ᐊᑕᐅᓯᕐᒥᒃ ᓴᖅᑭᑦᑎᓂᐊᖅᑐᖓ ᐅᓪᓗᒥ. ᓱᓕᑦᑎᐊᕐᓂᕐᒧᑦ ᑲᒥᓴᓇ ᓄᓇᕗᒻᒥ ᐅᓂᒃᑳᓕᐊᒥᓂᖏᑦ ᐅᓪᓗᒥ 

ᓴᖅᑭᑉᐸᒃᑲ ᒪᓕᒐᓕᐅᕐᕕᒻᒧᑦ ᐱᔾᔪᑎᓖᑦ ᐃᓅᑉ ᐊᕝᕕᐊᕈᑎᖃᕐᓂᕐᒧᑦ ᑕᖃᑐᐃᓐᓇᕆᐊᖃᕐᓃᑦ 

ᑎᒃᑯᐊᖅᑎᑦᓯᔪᖃᓚᐅᖅᑎᓪᓗᒍ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ. 

 

ᓈᓴᐅᑎᓕᒃ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᐃᓕᓴᕆᕙᕋ ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 001 - 6(2): ᐃᓚᔭᐅᓂᖏᑦ ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐅᓪᓗᖃᑦᑎᐊᕆᑦᑎ ᓄᓇᕗᒻᒥᐅᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓕᔪᒪᕙᕋ 

ᓄᓇᕗᒻᒥᐅᑦ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᐄᐳᕈ 22, ᐱᖁᔨᕗᖔᕈᒪᒐᒪ ᐆᒥᖓ: 

2 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᐅᖃᖅᑎ ᐱᔪᓐᓇᖅᑎᑕᐅᖁᓪᓗᒍ 

ᐋᖅᑮᖁᓪᓗᒍ ᑲᑎᒪᓂᑦᑕ ᐃᑲᕐᕋᖏᓐᓂᒃ ᐅᓪᓗᖏᓐᓂᓪᓗ ᐅᖃᖅᑎᐅᑉ ᓈᒻᒪᒋᔭᖏᓐᓂᒃ ᐃᑲᔫᑕᐅᓂᐊᕐᓗᑎᒃ 

ᐱᓕᕆᐊᒃᓴᐅᔪᓂᒃ ᒪᓕᒐᓕᐅᕐᕕᓐᓂ ᒫᓐᓇᐅᔪᖅ ᑲᑎᒪᓂᕆᔭᑦᑎᓐᓂ. 

 

ᐅᖃᖅᑏ, ᓈᒻᒪᓯᑉᐸᑦ ᑐᒃᓯᕋᕐᓂᐊᖅᐳᖓ ᐱᓕᕆᔪᓐᓇᕐᓂᐊᖁᓪᓗᖓ ᑖᔅᓱᒥᖓ ᐱᖁᔨᕗᖔᕈᑎᒥᒃ ᐅᓪᓗᒥᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᓂᕐᒥᒃ ᐱᖁᔨᕗᖔᕈᑎᒃᓴᓂᒃ. ᐃᓕᓴᕆᕙᕋ ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, 

ᒥᔅ ᐳᕈᔅᑐ. 

 

ᐱᒋᐊᖅᑎᑕᖅ 002 - 6(2): ᐊᖏᖅᑕᐅᓂᖓ ᓱᓕᑦᑎᐊᕐᓂᕐᒧᑦ ᑲᒥᓯᓇᐅᑉ ᓄᓇᕗᒥ ᐅᓂᒃᑳᖓ 

ᒪᓕᒐᓕᐅᕐᕕᒻᒧᑦ ᐱᔾᔪᑎᒋᓪᓗᒍ ᐊᕝᕕᐊᕈᑎᑕᖃᑐᐃᓐᓇᕆᐊᖃᕐᓂᖓᓄᑦ ᑎᒃᑯᐊᖅᑕᐅᓂᖓᑕ ᒥᓂᔅᑕᐅᑉ 

ᑐᖏᓕᕆᔭᐅᑲᐃᓐᓇᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ - ᖃᐅᔨᒃᑲᐃᒍᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ ᐄᐳᕈ 22, 2022, ᐱᒋᐊᖅᑎᑦᑎᔪᒫᕋᒪ: 

 

ᑕᐃᒪ ᒫᓐᓇ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ, ᑎᑭᕌᕐᔪᐊᒧᑦ ᑕᐃᒃᑯᐊ 

ᐊᑐᓕᒐᒃᓴᓕᐊᕆᔭᐅᓯᒪᔪᐃᑦ ᐅᓂᒃᑳᓕᐊᒥ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᓈᒻᒪᒋᔭᐅᖁᓪᓗᒋᑦ ᐊᒻᒪᓗ ᑭᖑᓂᐊᒍᑦ 

ᒪᓕᒐᓕᐅᖅᑎ ᐃᖃᓗᐃᑦ-ᒪᓃᕋᔭᒻᒧᑦ ᐃᓂᖅᑎᖅᑕᐅᖁᓪᓗᒍ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐃᓕᓴᖅᓯᖁᓪᓗᒍ 

ᐱᓂᐊᕐᓂᕆᓚᐅᖅᑕᒥᓂᒃ. 

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᐳᖓ ᐱᖁᔨᕗᖔᕈᑎᓐᓂᒃ ᐱᓕᕆᖁᓪᓗᑕ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᓈᓴᐅᑎᓕᒃ 16. ᐱᖁᔨᕗᖔᕈᑎᑦ. ᐃᓕᓴᕆᕙᕋ ᒪᓕᒐᓕᐅᖅᑎ ᐊᐃᑯᓕᒃ, ᒥᔅᑕ 

ᒪᓕᑭ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᖁᔨᕗᖔᕈᑎᒐ ᐅᓪᓗᒥᒧᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᖓ 

ᐱᖁᔨᕗᖔ ᑲᔪᓯᖁᓪᓗᒍ ᐅᓪᓗᒥ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᓕᕆᔪᓐᓇᕐᓂᐊᕋᒥ ᐅᓪᓗᒥ. ᐋᒡᒑᖅᑐᖃᖅᐸ. 

ᐋᒡᒑᖅᑐᖃᓐᖏᒻᒪᑦ, ᐊᑏ ᑲᔪᓯᒋᑦ, ᒥᔅᑕ ᒪᓕᑭ. 

 

ᐱᒋᐊᖅᑎᑕᖅ 001 - 6(2): ᐃᓚᔭᐅᓂᖏᑦ ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᐅᖃᖅᑎ ᐱᔪᓐᓇᕐᓂᖃᖅᑎᑕᐅᖁᓪᓗᒍ ᐋᖅᑮᔪᓐᓇᖁᓪᓗᒍ ᑲᑎᒪᓂᕐᒧᑦ ᐃᑲᕐᕋᖏᓐᓂᑦ ᐅᓪᓗᖏᓐᓂᓪᓗ ᐅᖃᖅᑎᑉ 

ᓈᒻᒪᒋᔭᖏᓐᓂᒃ 

ᐱᓕᕆᐊᖑᒍᓐᓇᕐᓂᐊᕐᒪᑦ ᐱᓕᕆᐊᖑᔭᕆᐊᓕᓐᓂᑦ ᒪᓕᒐᓕᐅᕐᕕᒻᒥ ᒫᓐᓇᒃᑯᑦ ᑲᑎᒪᓂᕆᔭᑦᑎᓐᓂ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

ᐱᖁᔨᕗᖔᕈᑎᑦ. ᐃᓕᓴᕆᕙᕋ ᐃᖃᓗᐃᑦ ᐃᖃᓗᐃᑦ-ᓯᓈ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐱᖁᔨᕗᖔᕈᑎᓕᐊᕋ ᐅᓪᓗᒥ 

ᑲᒪᒋᔭᐅᔪᓐᓇᖁᓪᓗ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᓕᐊᒥᓂᒃ ᐅᓪᓗᒥ ᑲᒪᒋᔭᐅᔪᓐᓇᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᐊᑏ ᒥᔅ ᐳᕉᔅᑐ. 

 

ᐱᒋᐊᖅᑎᑕᖅ 002 - 6(2): ᐊᖏᖅᑕᐅᓂᖓ ᓱᓕᑦᑎᐊᕐᓂᕐᒧᑦ ᑲᒥᓯᓇᐅᑉ ᓄᓇᕗᒥ ᐅᓂᒃᑳᖓ 

ᒪᓕᒐᓕᐅᕐᕕᒻᒧᑦ ᐱᔾᔪᑎᒋᓪᓗᒍ ᐊᕝᕕᐊᕈᑎᑕᖃᑐᐃᓐᓇᕆᐊᖃᕐᓂᖓᓄᑦ ᑎᒃᑯᐊᖅᑕᐅᓂᖓᑕ ᒥᓂᔅᑕᐅᑉ 

ᑐᖏᓕᕆᔭᐅᑲᐃᓐᓇᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ, ᒪᓕᒐᓕᐅᕐᕕᒻᒧᑦ, ᐅᖃᖅᑏ, ᓴᖅᑭᑦᑎᖅᑲᐅᒻᒪᑦ ᒪᓕᒐᓕᐅᕐᕕᒃ ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐅᓂᒃᑳᖏᓐᓂᒃ ᐃᒻᒥᒧᑦ ᐊᕝᕕᐊᕈᑎᖃᕐᓂᕋᐃᓯᒪᔪᒥᒃ ᑎᒃᑯᐊᖅᓯᔪᖅᑕᖃᓚᐅᖅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᑉ ᑐᖏᓕᕆᑲᐃᓐᓇᓂᐊᖅᑕᖏᓐᓂᒃ; 

 

ᐊᒻᒪᓗ ᐃᒪᐃᒻᒪᑦ, ᓱᓕᑦᑎᐊᕐᓂᕐᒧᑦ ᒪᓕᒐᖅ ᑎᓕᐅᕆᒻᒪᑦ ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᖁᓪᓗᒍ ᐅᓂᒃᑳᒥᒃ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᐅᓪᓗᐃᑦ ᖁᓕᑦ ᐃᓗᐊᓂ ᓴᖅᑭᑕᐅᓚᐅᕐᓂᖓᑕ ᑭᖑᓂᐊᒍᑦ ᐊᒻᒪᓗ 

ᑭᐅᓂᐊᕐᓗᑎᑦ ᐅᓂᒃᑳᒥᒃ ᑲᑎᒪᓂᕆᔭᑦᑕ ᐃᓱᓕᓚᐅᖅᑎᓐᓇᒍ ᑖᓐᓇ ᐅᓂᒃᑳᖅ ᓴᖅᑭᖅᑎᑕᐅᓚᐅᕐᓂᖓᑕ 

ᑭᖑᓂᐊᒍᑦ; 

 

ᐊᒻᒪᓗ ᐃᒪᐃᒻᒪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇ ᒪᕐᕉᓐᓂᒃ ᐊᑐᓕᖁᔭᓕᐅᖅᓯᒪᒻᒪᑦ ᐅᓂᒃᑳᒥᒃ;  

 

ᐊᒻᒪᓗ ᒪᓕᒐᓕᐅᕐᕕᒃ ᐊᖏᕈᓐᓇᕐᒪᑕ ᐋᒡᒑᕐᓗᑎᓪᓘᓐᓃᑦ ᑕᒪᐃᓐᓂᒃ ᓱᓕᑦᑎᐊᕐᓂᕐᒧᑦ ᑲᒪᓴᓇᐅᑉ 

ᐊᑐᓕᖁᔭᓕᐊᖏᓐᓂᒃ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᐊᕐᕕᐊᓗᑦ ᑎᑭᕌᕐᔪᐊᒧᑦ ᑖᒃᑯᐊ ᐊᑐᓕᖁᔭᓕᐊᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐅᓂᒃᑳᖓᓂ ᓈᒻᒪᒋᔭᐅᖁᓪᓗᒋᑦ ᑭᖑᓂᐊᒍᓪᓗ ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᕐᒧᑦ 

ᓱᐊᑦᑕᐅᖁᓪᓗᒍ ᒪᓕᒐᓕᐅᖅᑎᓄᑦ ᑕᒪᓐᓇ ᐃᓱᒪᒋᓗᒍ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. ᐃᓕᓴᕆᕙᕋ ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᕐᒧᑦ, ᒥᔅᑕ ᓚᐃᑦᓯᑰᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕗᒥᐅᑦ. 

 

ᐱᔭᕐᓂᓐᖏᓐᓇᕆᔭᕋ ᓂᑯᕕᒃᓯᒪᒋᐊᒃᓴᖅ ᐃᓘᓐᓇᓯ ᓵᖓᓂ ᐅᓪᓗᒥ. ᒪᒥᐊᒍᒪᓪᓗᖓ ᒪᓕᒐᓕᐅᖅᑎᓄᑦ ᐊᒻᒪᓗ 

ᓄᓇᕗᒥᐅᓄᑦ ᑕᒪᓐᓇ ᑲᔪᓯᑎᓚᐅᕐᓂᕋᒃᑯ. ᐃᓕᓴᖅᓯᒐᓗᐊᖅᑐᖓ. ᐃᓕᓴᕆᕙᕋᓗ ᐃᓱᒫᓘᑕᐅᔪᐃᑦ ᑕᒪᓐᓇ 

ᑲᔪᓯᑎᓚᐅᕐᓂᕋᒃᑯ. ᖁᔭᓕᔪᒪᕙᕋ ᓱᓕᑦᑎᐊᕐᓂᕐᒧᑦ ᑲᒥᓴᓇ ᑲᔪᓯᑦᑎᐊᓚᐅᕐᓂᖓᓄᑦ ᐊᒻᒪ 

ᖃᐅᓯᓴᑦᑎᐊᓚᐅᕐᓂᖓᓄᑦ. 

ᐃᓱᒪᔪᖓ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ ᐃᓚᒋᐊᑐᓐᖏᒻᒪᑦ. ᑕᐃᒫᒃ ᓇᓗᓇᐃᖅᓯᓯᒪᒻᒪᑦ 

ᐊᑐᕐᓂᓗᓚᐅᓐᖏᓐᓇᒪ ᓯᕗᓕᖅᑎᐅᓂᓐᓂ. ᐱᕕᖃᕐᓂᓐᓂ ᓇᓗᓇᐃᖅᓯᔪᓐᓇᖁᓪᓗᖓ ᐱᓚᐅᖅᑐᓂᑦ. 

 

ᑐᒃᓯᕋᓚᐅᓐᖏᓐᓇᒪ ᑖᓐᓇ ᐱᒋᐊᖅᑎᑕᐅᓚᐅᖅᓯᒪᒻᒪᑦ ᒥᓂᔅᑕᐅᑉ ᑐᖏᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᑕᐃᔅᓱᒪᓂ ᐃᓱᒫᓘᑎᒋᔭᒃᑲ ᓇᓗᓇᐃᓚᐅᖅᓯᒪᔭᒃᑲ ᐃᒻᒥᒧᑦ ᐊᕝᕕᐊᕈᑎᖃᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ ᒥᓂᔅᑕᐅᑉ 

ᑐᖏᓕᖓ ᐅᖃᓚᐅᖅᖢᓂ ᑕᒪᓐᓇᒎᖅ ᒪᕐᕈᐃᓕᖓᓗᒍ ᐋᖅᑭᑦᑕᐅᓯᒪᓂᐊᕐᒪᑦ ᐊᓯᐊᒍᖔᖅ ᐅᓂᒃᑳᖅᑕᕐᓂᕐᒥ 

ᐋᖅᑭᒃᓯᓗᓂ ᐃᒻᒥᒧᑦ ᐊᕝᕕᐊᕈᑎᒥᒃ ᐱᑕᖃᔾᔮᖏᒻᒪᑦ. 

 

ᑕᒪᒃᑯᐊ ᑕᐃᒫᑦᓯᐊᖑᖏᑦᑐᖅ ᐱᓂᕋᐃᔪᑦ ᓱᓕᓐᖏᑦᑐᑦ, ᑭᓯᐊᓂ ᖃᐅᔨᒪᒋᓪᓗᖓ ᑕᐃᒪᐃᓐᓇᓱᒋᔭᐅᔪᖓ 

ᐃᓚᖏᓐᓄᑦ. ᐊᒻᒪᓗ ᖃᐅᔨᒪᓕᖅᖢᖓ ᐅᖃᖃᑎᒋᖅᑳᕆᐊᖃᓚᐅᕐᓂᕐᓂᒃ ᓱᓕᑦᑎᐊᕐᓂᕐᒧᑦ ᑲᒥᓯᓇ.  

 

ᐃᒪᓐᓇ ᐃᒻᒥᒧᑦ ᐊᕝᕕᐊᕈᑎᒥᒃ ᐱᑕᖃᖅᑰᔨᒐᓗᐊᖅᑎᓪᓗᒍ. ᐃᓘᓐᓇᓯᓐᓄᑦ ᓇᓗᓇᐃᖅᓯᔪᒪᔪᖓ ᓱᓕᑦᓯᐊᕐᓂᕐᒧᑦ 

ᑲᒥᓯᓇᐅᑉ ᖃᐅᔨᓴᕐᓂᖓ ᐱᕋᔭᖕᓂᕐᒥᒃ, ᐊᑐᑦᑎᐊᖏᓐᓂᕐᒥᒃ, ᐃᑲᔫᓯᐊᖅᑖᕋᓱᖕᓂᕐᒥᒃ ᑕᒪᒃᑯᓇᓐᖓᑦ 

ᐱᑕᖃᓚᐅᖏᑦᑐᑦ, ᖃᓄᐃᓐᓂᐅᓚᐅᖅᑐᖅ ᑖᓐᓇ ᑕᑯᓐᓇᕐᓗᒍ. 

 

ᑖᓐᓇ ᐱᕋᔭᖕᓂᐅᖏᑦᑐᑦ. ᑕᐃᒪᐃᓐᓇᓱᒋᔭᐅᑐᐃᓐᓇᓚᐅᖅᑐᖓ. ᐃᒻᒥᒧᑦ ᐊᒡᕕᐊᕈᑎᖃᕋᓱᒋᔭᐅᑐᐃᓐᓇᖅᖢᖓ. 

 

ᒐᕙᒪᒃᑯᓄᑯᐊ ᐃᓚᒌᓗᐊᓂᒃ ᑎᒃᑯᐊᖅᓯᖃᑦᑕᕐᓂᕐᒥᒃ ᑕᐃᒫᑐᐃᓐᓇᖅ ᑐᓴᑐᐃᓐᓇᖃᑦᑕᓐᖏᒻᒪᑕ, 

ᐊᑐᐊᒐᖅᑕᖃᐅᖅᖢᑎᒡᓗ ᑕᒪᑯᐊ ᐊᒡᕕᐊᕈᑏᑦ ᓴᖅᑭᓐᓂᐊᖏᒻᒪᑕ. 

 

ᐃᖅᑲᓇᐃᔭᖅᑐᓕᕆᔨ ᒫᓐᓇ, ᑕᒪᓐᓇ ᐃᓱᒪᒋᔭᐅᓐᖏᓗᐊᖃᑦᑕᕐᒪᑦ ᑲᓇᑕᒥ ᑕᕝᕙᓂᓗ ᓄᓇᕗᒥ. 

ᐱᔪᓐᓇᕐᓂᖃᐅᑦᑎᐊᕆᐊᖃᖅᑐᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᑎᒃᑯᐊᖅᓯᓂᐊᕈᑎᒃ ᓇᓕᐊᑐᐃᓐᓇᕐᓂᒃ 

ᐃᖅᑲᓇᐃᔮᓂᒃ. 

ᑕᐃᒫᑐᐃᓐᓇᖅ, ᐃᓅᓕᓴᐃᓂᒃᑯᑦ, ᒪᓕᒐᕐᓂᐊᕐᓂᒃᑯᑦ, ᑮᓇᐅᔭᓕᕆᔨᐅᓂᒃᑯᑦ.  

 

ᐃᖅᑲᓇᐃᔭᖅᑐᓕᕆᔨᑦ ᐊᒻᒪᓗ ᐃᖅᑲᓇᐃᔭᖅᑎᓕᒫᑦ ᑖᒃᑯᓇᓂ ᐱᓕᕆᕕᖕᓃᑦᑐᑦ ᒐᕙᒪᒃᑯᓐᓂᑦ 

ᐋᖅᑭᑦᑎᐊᖅᓯᒪᔪᓐᓃᕋᔭᕐᒪᑦ. ᐊᒻᒪᓗ ᐱᔭᕐᓂᕋᓂ ᐊᐅᓚᑦᑎᓪᓗᓂ ᐃᓄᖕᓂᒃ. ᑕᒪᒃᑯᐊ ᐱᔭᕐᓂᖏᔾᔪᑏᑦ 

ᐊᑐᐃᓐᓇᖃᑦᑕᖅᑕᖏᑦ, ᑕᒪᒃᑯᐊ ᐃᖅᑲᓇᐃᔭᖅᑏᓪᓗ ᐃᓱᒪᒋᔭᐅᑦᑎᐊᕆᐊᖃᖅᖢᑎᒃ. 

 

ᑖᒃᑯᐊ ᑲᒪᒋᐊᖃᕋᑦᑕᖅᑐᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᕿᒥᕐᕈᓇᖃᑦᑕᖅᖢᑎᒃ ᐃᖅᑲᓇᐃᔭᕐᓂᕐᒥᒃ, 

ᐱᓕᒻᒪᒃᓴᐃᓂᕐᒥᒃ, ᐃᓕᑉᐸᓪᓕᐊᔾᔪᑎᒃᓴᓂᒡᓗ ᐸᕐᓇᐅᑎᓂᒃ, ᖁᕝᕙᒃᐸᓪᓕᐊᔾᔪᑎᒃᓴᓂᒡᓗ. ᐊᒻᒪᓗ ᐃᓂᖅᑎᕆᓂᖅ, 

ᑕᒪᒃᑯᐊ ᓴᓐᖏᒃᑎᑉᐸᓕᐊᔪᑦ ᐊᑐᖅᑕᐅᖏᓐᓇᖃᑦᑕᖅᖢᑎᒃ. ᐊᒻᒪᓗ ᐅᖃᖅᑲᐅᒐᒪ ᐃᖅᑲᓇᐃᔭᖅᑐᓕᕆᔩᑦ ᑕᒪᓐᓇ 

ᖁᔭᓐᓇᒦᖅᑕᐅᒐᔪᓐᖏᒻᒪᑕ. 

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᑦ ᐱᔪᓐᓇᕐᓂᖅᑖᑦᑎᑦᑎᓯᒪᕗᖅ ᒥᓂᔅᑕᐅᑉ ᑐᖏᓕᐊᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪᓗ ᐅᓄᓐᖏᑦᑐᑯᓗᐃᑦ ᓄᓇᕗᒻᒥ ᑕᒪᒃᑯᓂᖓ ᐊᑐᕈᓐᓇᖅᑐᑦ ᐊᒻᒪᓗ 

ᐃᓘᓐᓇᐸᓗᑦᑎᐊᖏᑦ ᑕᕝᕙᓂ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂᑦ. 

 

ᒫᓐᓇ ᑕᐃᒪ ᓵᑦᑐᒪᓕᖅᐳᖓ ᒪᒥᐊᓇᖅᑐᑦ ᐱᕙᓪᓕᐊᓂᖃᓚᐅᖅᑐᑦ ᑎᓴᕝᕙᒥ ᓯᕗᒃᑲᖅᑕᖅᑏᑦ ᑖᒃᑯᐊ 

ᓂᕈᐊᖅᑕᐅᕌᓂᓵᓚᐅᖅᑎᓪᓗᒋᑦ. 

 

ᑕᒪᓐᓇ ᓄᕙᒡᔪᐊᕐᓇᖅ ᐊᒃᑐᐃᓯᒪᓪᓚᕆᒃᑐᖅ ᒐᕙᒪᒃᑯᑦ ᐱᓕᕆᕝᕕᖏᓐᓂ, ᐃᓚᓕᐅᓪᓗᒍ ᒥᓂᔅᑕᐅᑉ ᑐᖏᓕᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᔅ ᑯᓗᓛᖅ ᐊᑦᑕᕐᓇᖅᑕᐃᔾᔪᓯᓕᒪᑦᑎᐊᕋᓱᓚᐅᖅᑐᑦ ᑕᒪᒃᑯᐊᓗ ᑭᓐᖒᒪᔭᑦ 

ᑲᒪᒋᓇᓱᒃᖢᒋᑦ.  

ᐊᕐᕌᒎᒃ ᒪᕐᕉᒃ ᓄᕙᒡᔪᐊᕐᓇᖅ ᐱᓪᓗᒍ ᓄᖅᑲᖓᔪᓐᓇᖅᓯᓚᐅᓐᖏᑦᑐᑦ ᒥᔅ ᑯᓗᓛᖅ. 

 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐃᓕᓴᕆᓪᓗᒍ ᐊᖏᖅᓯᓚᐅᖅᑐᖓ ᒥᓂᔅᑕᐅᑦ ᑐᖏᓕᕆᑲᐃᓐᓇᕐᓂᐊᖅᑕᖓᓂᑦ ᐃᓕᔭᐅᑎᓐᓂᐊᕐᓗᒍ 

ᖁᕕᐊᓱᒡᕕᓐᖑᓚᐅᖏᓐᓂᖓᓂ. ᑕᐃᒪᖓᓂᑦ ᐃᓕᓯᒪᑲᐃᓐᓇᕐᓂᖅ ᐱᒋᐊᕐᓂᐊᓚᐅᕐᒪᑦ ᖁᕕᐊᓱᒡᕕᐅᓚᐅᖅᑎᓐᓇᒍ. 

ᐊᒥᓱᑦ ᓄᖅᑲᖓᓚᐅᖅᑐᑦ, ᐃᓇᖏᖅᑎᒃᓴᖃᐅᖏᖦᖢᑎᒡᓗ. 

 

ᑕᒪᒃᑯᐊ ᐊᖏᔪᖅᑲᐅᑏᑦ ᓴᓐᖏᒃᑎᑉᐸᓪᓕᐊᓂᑰᓂᖏᑦ ᒪᓕᒃᖢᒋᑦ ᐃᓱᒪᓕᐅᕈᑎᖃᓚᐅᖅᑐᒍᑦ ᑭᓇ 

ᐃᓕᓯᒪᑲᐃᓐᓇᕐᓂᐊᕐᒪᖔᑦ. 

 

ᐃᖅᑲᓇᐃᔭᖅᑐᓕᕆᕕᖕᒥ ᑖᒃᑯᐊ ᑖᓐᓇ ᐃᓕᒡᒍᔪᖅ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᑦ ᐊᐅᓚᑦᑎᓂᖅ 

ᐊᐅᓪᓚᖅᓯᒪᓚᐅᖅᖢᓂᓗ ᑕᐃᔅᓱᒪᓂ. ᑖᓐᓇᐅᖅᑲᐅᑎᓪᓗᒍ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ, ᑖᒃᑯᐊᑦᑕᐅᖅ 

ᐊᑐᐃᓐᓇᐅᓚᐅᓐᖏᒻᒥᔪᑦ. 

 

ᐱᓕᕆᕖᑦ ᐅᓄᖅᑐᑦ ᐊᑐᐊᒐᓕᕆᓂᕐᒧᑦ ᐊᖏᔪᖅᑳᕆᔭᐅᔪᖅ ᑕᕝᕙᐅᓕᕋᔭᖅᐳᖅ ᐊᐅᓪᓚᖅᓯᒪᓚᐅᕆᓪᓗᓂ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂ ᑕᐃᓐᓇ ᑐᖏᓕᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᔪᖅᑳᕆᔭᐅᔪᖅ. 

ᑖᓐᓇᐅᖅᑲᐅᑎᓪᓗᒍ, ᑮᓇᐅᔭᓕᕆᔨᒃᑯᑦ ᐊᖏᔪᖅᑳᓐᖓᑦ, ᑖᓐᓇ ᐊᑐᐃᓐᓇᐅᓚᐅᖏᒃᑭᓪᓗᓂ. 

 

ᑕᐃᒪᓐᓇ ᐱᔪᓐᓇᕐᓂᖅᑖᖅᑎᑕᐅᓯᒪᓂᖓ ᒥᓂᔅᑕᐅᑉ ᑐᖏᓕᐊ ᐊᑐᕐᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᑦ, ᑖᓐᓇ ᐊᖏᓐᖏᑉᐸᑦ ᑕᐃᑯᖓ ᐃᓕᓇᓱᒍᓐᓇᓐᖏᑖ, ᐱᓗᐊᕐᓗᒋᑦ ᑕᐃᒃᑯᐊ ᓯᕗᒃᑲᖅᑕᖅᑏᑦ 

ᐊᑐᐃᓐᓇᓐᖏᑎᓪᓗᒋᑦ ᐃᑲᔪᖅᑎᒋᓇᔭᕋᓗᐊᖅᑕᖏᑦ.  

 

ᐅᓐᓄᒃᓴᖑᖅᑎᓪᓗᒍ ᑏᓴᕝᕙ 15-ᒥᑦ ᐃᖃᕐᕋᒐᓴᐃᑦ ᑖᓐᓇ ᐃᓕᓐᓂᐊᓕᖅᑎᓪᓗᒍ, ᒥᓂᔅᑕᐅᑉ ᑐᖏᓕᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᕕᖕᓄᐊᓚᐅᖅᓯᒪᔪᖅ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᐅᑉ ᐊᖏᔪᖅᑳᑦ 

ᐃᓕᔭᐅᑲᐃᓐᓇᖁᓪᓗᒍ ᑕᕝᕗᖓ, ᒪᕐᕈᐃᓂᒃ ᐃᖅᑲᓇᐃᔮᖃᕐᓗᓂ. 

 

ᐃᓛᒃ, ᑕᑕᒥᑲᐃᓐᓇᓚᐅᖅᑐᖓ, ᐃᓱᒫᓘᑎᒋᔭᕋᓗ ᐅᖃᐅᓯᕆᓪᓗᒍ ᒥᓂᔅᑕᐅ ᑐᖏᓕᐊᓄᑦ. 

 

ᐅᖃᖅᑲᐅᒐᒪ ᓄᓇᕗᑦ ᒐᕙᒪᒃᑯᑦ ᐊᑐᐊᒐᓖᑦ, ᑕᒪᓐᓇ ᐃᓚᒌᓗᐊᑦ ᐃᓕᐅᖅᑲᖅᑕᐅᖃᑦᑕᕐᓂᖏᑦ ᐃᓚᓗᐊᒥᓄᑦ 

ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᓄᓇᕗᑦ ᒐᕙᒪᒃᑯᑦ ᒪᓕᒐᖏᓐᓂᒃ, ᐊᓯᐊᒎᖔᖅᑐᒥᒃ ᐋᖅᑭᒃᓯᓇᓱᓕᓚᐅᖅᑐᒍᑦ.  

 

ᑖᓐᓇᓗ ᒥᓂᔅᑕᐅᑉ ᑐᖏᓕᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᓯᖁᒥᑦᑎᓂᐊᓐᖏᓚᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᕐᒥᒃ ᐅᕝᕙᓘᓐᓂᑦ ᒐᕙᒪᒃᑯᑦ ᒪᓕᒐᖏᓐᓂᒃ. 

 

ᐃᒪᐃᓕᖓᔪᖅ: ᑕᐃᒪ ᑕᐃᒫᑦᑎᐊᖑᖏᑦᑐᖅ ᐱᐅᓯᖃᓚᐅᓐᖏᑦᑐᖓ. ᖃᐅᔨᒪᓪᓗᖓᓗ ᑕᒻᒪᓚᐅᖅᑐᖓ ᐊᒻᒪᓗ 

ᑖᓐᓇ ᑕᒻᒪᕐᓂᕆᓚᐅᖅᑕᕋ ᐊᖏᑦᑎᐊᖅᖢᒍ ᓵᑕᒃᓴᐅᒍᒪᓗ ᒪᓂᑦᑎᐊᖅᑐᖓ. 

 

ᑕᒪᒃᑯᐊ ᐊᑐᓕᖁᔭᓕᐊᖑᓚᐅᖅᑐᑦ ᐅᕙᓐᓄᑦ, ᑕᐃᒪᓐᓇᑦᑎᐊᖑᖅᑰᔨᓚᐅᖅᓯᒪᔪᖅ ᖃᓄᐃᓐᓂᕗᑦ ᒪᓕᒡᓗᒍ. ᐊᒻᒪᓗ 

ᖃᐅᔨᓕᖅᑐᖓ ᐅᓪᓗᒥ ᑕᒪᓐᓇ ᐃᓱᒪᒋᑦᑎᐊᖏᓐᓂᕋᒃᑯ, ᖃᐅᔨᒪᓪᓗᖓᓗ ᐊᓯᐊᒍᖔᖅ ᑕᒪᓐᓇ 

ᑲᒪᒋᔭᐅᔪᓐᓇᕋᔭᖅᑐᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ ᐱᑕᖃᕐᓂᐊᖏᒻᒪᑦ, ᐊᒻᒪᓗ ᐅᔾᔨᕆᓕᖅᖢᖓ ᑕᒪᓐᓇ 

ᐊᒡᕕᐊᕈᑎᖃᕋᓱᒋᖏᓐᓈᓂᖅ ᒪᓗᖕᓈᕿᔪᖅ ᐊᒻᒪᓗ ᑕᒪᓐᓇ ᐱᓪᓗᒍ ᒪᒥᐊᑉᐳᖓ. 

 

ᑕᐃᒫᒃ ᐱᔮᕆᓚᐅᓐᖏᑦᑐᖓ ᐃᒻᒥᒧᑦ ᐊᒡᕕᐊᕈᑎᖃᕐᓂᖅᑕᖃᑐᐃᓐᓇᕆᐊᖃᕐᓂᖅ ᐱᓪᓗᒍ. 

ᓇᓗᖅᑯᑎᒋᔭᐅᓐᖏᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ ᓄᓇᕗᒻᒥᐅᑦ ᐱᕐᔪᐊᕌᓗᒋᔭᕋ. ᒐᕙᒪᒃᑯᓐᓂᓗ ᐃᖅᑲᓇᐃᔮᑦ 

ᑕᒪᒃᑯᐊ ᐱᕐᔪᐊᕆᒋᓪᓗᒋᑦ.  

 

ᐊᖕᒪᓗ ᒪᒥᐊᓇᖅᑐᖅ ᖃᓄᐃᓕᓂᕆᓚᐅᖅᑕᖓ ᐱᕐᔪᐊᕌᓗᖕᒥᒃ ᐱᔭᒃᓴᖃᖅᑎᓪᓗᑕ ᑕᒪᓐᓇ ᐊᑐᕆᐊᖃᓚᐅᕋᑦᑎᒃᑯᑦ. 

 

ᐃᓚᒋᐊᕈᒪᕗᖓ, ᐱᓕᕆᐊᒃᓴᖃᕈᓘᔭᓚᐅᕋᑦᑕ ᑕᖅᑭᓂᒃ ᐊᓂᒍᓵᖅᑐᓂᒃ, ᐊᒥᓲᖕᒪᑕᓗ ᐱᕙᓪᓕᐊᔪᑦ, ᑕᒪᒃᑯᐊᓗ 

ᒐᕙᒪᐅᓚᐅᖅᑐᓄᑦ ᐊᒻᒪᓗ ᓄᑖᑦ ᐱᕙᓪᓕᐊᕋᒃᓴᑦ, ᑲᔪᓯᑎᑕᐅᕙᓪᓕᐊᕋᑖᖅᑐᓪᓗ ᒐᕙᒪᐅᓕᖅᑐᓄᑦ. 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᓂᖅᐹᖑᖃᑕᐅᔪᑦ ᑲᔪᓯᓯᒪᔪᓂᒃ ᓄᑖᓄᑦ ᒐᕙᒪᒃᑯᓐᓂᑦ ᐱᔪᖅ. 

 

ᑕᒪᓐᓇ ᐊᖏᖃᑎᒌᕈᑎᒋᓕᓚᐅᖅᑕᕗᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ.  

 

ᐅᕙᖓ ᐃᓕᑕᕆᔭᑑᔪᒃᓴᐅᓐᖏᓚᖓ, ᐊᒥᓱᑦ ᐃᓕᑕᕆᔭᐅᔪᒃᓴᐅᕗᑦ ᐊᐃᕙᔾᔪᑎᖃᖃᑦᑕᓚᐅᖅᑐᑦ ᒐᕙᒪᒃᑯᓐᓂ ᐊᒻᒪᓗ 

ᑲᑐᔾᔨᖃᑎᒌᖑᔪᓂᒃ ᐃᖅᑲᓇᐃᔭᖅᑎᓄᑦ. 

 

ᑭᓯᐊᓂᑦᑕᐅᖅ ᐱᓕᕆᐊᒃᓴᕈᓘᔭᑦ ᐱᓕᕆᔭᕆᐊᖃᓚᐅᕐᒥᒐᑉᑭᑦ, ᐅᕙᒍᐃᓛᒃ.  

 

ᑖᑉᑯᐊ ᐊᐃᕙᔨᕗᑦ ᐱᔪᓐᓇᕈᑎᖃᖁᓪᓗᒋᑦ ᐅᑭᐅᑦ ᐱᖓᓱᓄᑦ ᓇᑉᐹᓄᓪᓗ ᐊᐃᕙᒍᑎᐅᓯᒪᓕᖅᑐᒥᒃ.  

 

ᐊᒥᓱᓪᓗ ᐱᓕᕆᐊᒃᓴᕈᓘᔭᑦ ᑲᔪᓯᕙᓪᓕᐊᓯᒪᔪᑦ ᑕᖅᑭᓂᒃ ᐊᒡᒋᖅᑐᓂᒃ ᐊᓚᒃᑲᓐᓂᐊᖅᑐᑎᒃ. 

 

ᖁᔭᓐᓇᒦᕈᒪᕙᒃᑲ ᒪᓕᒐᓕᐅᕐᕕᒻᒦᑦᑐᑦ ᐅᑉᐱᕈᓱᓚᐅᕐᓂᕐᓂᒃ ᓂᕈᐊᕋᑦᓴᐅᓚᐅᕋᒪ ᓯᕗᓕᖅᑎᓄᑦ, ᐊᒃᓱᐊᓗᒃ ᑕᒪᓐᓇ 

ᐅᐱᓐᓇᖅᓯᒪᕗᖅ. 

 

ᐃᓱᒪᒍᓐᓇᑐᒃᓴᐅᕗᓯ, ᑕᖅᑭᕆᓚᐅᖅᑕᑎᓐᓂᒃ ᐊᒃᓱᕈᕐᓇᖅᓯᒪᖕᒪᑦ. ᐱᔭᕆᐊᑐᔪᓪᓗ ᓄᖅᑲᖅᓯᒪᒐᑎᒃ ᐊᓪᓚᕝᕕᑎᓐᓂ 

ᐊᒻᒪᓗ ᐃᓅᓯᕐᓄᑦ ᐊᒃᑐᐊᓯᒪᓕᖅᓱᑎᒃ. 

 

ᑲᔪᓯᑦᓯᐊᔪᓐᓇᔾᔮᖏᓐᓇᒪ ᐱᓕᕆᐊᒃᓴᓐᓂᑦ ᑐᓐᖓᕕᖃᑦᓯᐊᖏᓪᓗᖓ. ᐊᒻᒪᓘᓐᓃᑦ ᐱᓕᕆᐊᒃᓴᕐᓂᒃ 

ᑲᔪᓯᒍᓐᓇᓗᐊᔾᔮᖏᓐᓇᒪ ᒪᓕᒐᓕᐅᖅᑎᐅᑎᓪᓗᖓ, ᐃᑲᔪᖅᑕᐅᑦᓯᐊᕆᐊᖃᕋᒪ ᐃᑲᔪᖅᑐᐃᓪᓚᕆᑦᑐᓂᒃ ᐅᕙᖕᓂᒃ 

ᐃᓚᓐᓇᕆᔭᒃᑲ. 

ᑕᒪᓐᓇ ᐱᑉᔪᑎᒋᓪᓗᒍ, ᓄᖅᑲᓕᖅᐳᖓ ᓯᕗᓕᖅᑎᐅᖃᑕᐅᓂᕐᒥᒃ, ᐱᒋᐊᑲᐅᑎᒋᓂᐊᕐᓗᓂ ᒫᓐᓇᐅᔪᖅ. 

 

ᑲᔪᓰᓐᓇᕐᓂᐊᕋᓗᐊᖅᐳᖓ ᑭᒡᒐᖅᑐᐃᓇᕐᓗᒋᑦ ᐃᖃᓗᖕᒥᐅᑦ, ᓄᓇᕗᒻᒥᐅᑕᐅᔪᓪᓗ ᒪᓕᒐᓕᐅᖅᑎᐅᓪᓗᖓ. ᑭᓯᐊᓂ 

ᑕᐃᒪᐃᑦᓯᐊᕐᓂᐊᕈᒪ ᑕᒪᓐᓇ ᑐᓐᖓᕕᒋᔭᕋ ᐃᓚᓐᓇᕆᔭᒃᑲ ᐃᓂᓪᓚᖓᑦᓯᐊᖁᑉᓗᒋᑦ. 

 

ᒪᓕᒐᓕᐅᖅᑎᐅᑉᓗᖓ ᓂᓪᓕᐊᓪᓗᖓ ᓯᕗᓕᖅᑎᐅᖃᑕᐅᔪᓐᓃᕋᒪ. 

 

ᓄᖅᑲᐅᓯᕈᑎᓐᓂᒃ ᐃᓚᓯᐊᕐᔪᒍᒪᕗᖓ, ᖃᐅᔨᒪᔪᐃᓐᓇᐅᒐᑦᑕ ᓂᕈᐊᖅᑕᐅᓯᒪᓪᓗᓂ ᐱᔭᕆᑐᓲᖑᒻᒪᑦ, 

ᐅᖁᒪᐃᑦᑑᓲᖑᓪᓗᓂ ᐅᕙᑦᑎᓐᓄᑦ, ᐃᓚᓐᓇᕆᔭᑦᑎᓄᓪᓗ. ᐊᖏᔪᒥᒃ ᑐᓂᓯᓂᖃᓲᖑᒐᑦᑕ ᐃᓂᒋᔭᑉᑎᓐᓄᑦ, 

ᐃᓚᒋᔭᕗᓪᓗ ᑕᐃᒪᐃᑉᐸᒃᑭᓪᓗᑎᒃ. 

 

ᓂᕆᐅᓇᕈᓐᓇᖅᐳᖅ ᐊᑭᕋᖅᑐᖅᑕᐅᖃᑦᑕᓚᖓᓂᑦᑎᓐᓂᒃ, ᐊᒻᒪ ᐊᐃᑦᑖᖑᒐᓗᐊᖅ ᐃᓚᒋᔭᕗᑦᑕᐅᖅ 

ᐱᖃᓴᐅᓯᒪᒻᒥᒻᒪᑕ. 

 

ᓇᓗᓇᓐᖏᓚᖅ, ᒪᓕᒐᓕᐅᖅᑎᖃᐅᖅᐳᑦ ᐅᕙᓐᓂᒃ ᐊᑲᐅᑦᓴᖏᑦᑐᑦ, ᖃᓄᐃᒐᓂᓗ. ᐄ, ᐅᕙᓐᓂᒃ ᖃᓄᖅ 

ᐊᑭᕋᖅᑐᕈᓐᓇᕋᓗᐊᖅᑐᓯ ᑭᓯᐊᓂ ᓄᓕᐊᕋ ᐃᓚᒋᔭᐅᑎᑕᐅᓂᐊᖅᐸᑦ ᑕᒪᓐᓇ ᐊᑐᖅᑕᐅᔭᕆᐊᖃᓚᐅᖏᑦᑑᒐᓗᐊᖅ. 

 

ᒪᓕᒐᓕᐅᖅᑎ ᐃᓱᒫᓘᑎᖃᕐᓚᓐᓂᕈᓂ ᓴᖅᑭᑲᐅᑎᒋᔭᕆᐊᖃᓚᐅᖅᑑᒐᓗᐊᖅ ᓱᓕᑦᓯᐊᕐᓂᕐᒧᑦ ᑲᒥᓯᓇᐅᔪᒧᑦ, 

ᓯᕗᓕᖅᑎᑎᒻᓄᓪᓘᓐᓃᑦ ᐊᓪᓚᕝᕕᐊᓄᑦ. ᐅᕝᕙᓘᓐᓃᑦ ᒪᓕᒐᓕᐅᖅᑎᑦ ᐃᓱᐊᖅᖤᓐᖏᓚᐅᖏᒃᑯᑎᒃ 

ᑐᓴᖅᑎᑦᓯᓪᓗᐊᕋᔭᓚᐅᕐᒪᑕ ᓯᕗᓕᖅᑎᐅᑉ ᐊᓪᓚᕝᕕᖓᓄᑦ ᐊᒻᒪᓗ ᓱᓕᑦᓯᐊᓂᕐᒧᑦ ᑲᒥᓯᓇᒧᑦ ᐅᕝᕙᓘᓐᓃᑦ 

ᐃᖢᐊᕐᓂᖅᓴᐅᓇᔭᓚᐅᖅᐳᑦ ᑲᑎᒪᔨᑐᐃᓐᓇᕐᓄᑦ ᐅᖃᐅᓯᐅᓇᔭᓚᐅᖅᐸᑦ.  

 

ᐃᒫᒃ ᓄᖅᑲᑎᑦᓯᒐᓱᓚᐅᓐᖏᓚᖓ ᑭᓇᑐᐃᓐᓇᑦᓯᐊᒥᒃ ᒪᓕᒐᓕᐅᖅᑎᐅᑉ ᐊᑉᐱᖅᑯᑎᖏᓐᓂᒃ ᑭᓯᐊᓂ ᓈᒻᒪᑦᑐᒃᑯᑦ 

ᑭᓱ ᐅᖃᐅᓯᐅᓂᖅᓴᐅᔭᕆᐊᖃᕋᓗᐊᕐᒪᑕ. 

ᒐᕙᒪᒃᑯᑦ ᑎᒥᖁᑎᖏᑦ ᑲᒪᒍᓐᓇᑦᓯᐊᓐᖏᒃᑲᕌᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᐃᓐᓂᖏᓐᓄᑦ, ᑕᒪᓐᓇ 

ᐊᖏᓪᓕᒋᐊᕈᑕᐅᕙᒻᒪᑦ ᐃᖅᑲᓇᐃᔭᖅᑎᓄᓪᓗ ᐱᓕᕆᔨᐅᕙᑦᑐᓂᒃ. ᑕᒪᓐᓇ ᐃᖅᑲᓇᐃᔭᖅᑐᓕᕆᓂᖅ 

ᐱᔭᕆᑐᓲᖑᒻᒪᑦ.  

ᐃᓚᒋᔭᐅᒋᐊᖃᖅᓱᓂ ᑭᓪᓕᓯᓂᐊᖅᖢᓂ, ᖃᐅᔨᓴᕐᓂᖃᕆᐊᖃᖅᓱᓂᓗ ᐱᓪᓚᕆᐅᔪᓂᒃ ᖃᓄᐃᒍᑎᐅᔪᓂᒃ, 

ᖃᐅᑕᒫᖅᓯᐅᑎᑦ ᐱᔭᕆᐊᑭᑦᑐᑯᓘᖃᑦᑕᖏᒻᒪᑕ, ᐱᓗᐊᖅᑐᒥᒃ ᓄᖅᑲᑎᑦᓯᔪᖃᕆᐊᖃᖅᑎᓪᓗᒍ. ᑕᒪᓐᓇ 

ᐅᖁᒪᐃᑦᑐᒻᒪᕆᐅᒻᒪᑦ ᐃᖅᑲᓇᐃᔮᕆᓪᓗᒍ. 

 

ᓄᓕᐊᕋ ᐱᓕᕆᓯᒪᓕᕐᒪᑦ ᐃᖅᑲᓇᐃᔭᖅᑎᓄᑦ ᐱᓕᕆᔨᐅᖃᑕᐅᑉᓗᓂ ᐅᑭᐅᑦ ᖁᓕᑦ ᐅᖓᑖᓄᑦ. ᑕᐃᑲᓃᓯᒪᓕᖅᑐᖅ, 

ᐱᔭᕆᐊᑐᔪᒻᒪᕆᐅᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐱᔪᓂᒃ ᑲᒪᒋᐊᖃᖅᐸᒃᓱᓂ. 

 

ᐊᕐᕌᒍᓂᒃ ᑐᓴᕈᓘᔭᖃᑦᑕᖅᓱᖓ ᐊᖏᔪᖅᑲᐅᑎᓂᒃ ᒐᕙᒪᒃᑯᓐᓂ, ᖁᔭᓕᓪᓗᑎᒃ ᕼᐃᓗᓕᐅᑉ 

ᐱᓕᕆᔪᓐᓇᑦᓯᐊᕐᓂᖓᓂᒃ ᐊᔪᓐᖏᑦᓯᐊᕐᓂᖓᓂᓪᓗ. ᐱᓕᕆᑦᓲᔭᖅᓯᒪᓪᓗᓂ ᒐᕙᒪᑉᑎᓐᓄᑦ. 

 

ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑭᔮᖅᑎᑦᓯᓯᒪᓕᕐᒪᑕ, ᐊᐱᖅᑯᑎᖃᓕᖅᓱᑎᒃ ᑖᔅᓱᒪᓐᖓᑦ 

ᓱᓕᑦᓯᐊᕋᓗᐊᕐᒪᖔᑦ ᐊᒻᒪᓗ ᐅᕙᖓ ᓇᖕᒥᓂᖅ ᓇᖕᒥᓄᑦ ᐊᑲᐅᓐᖏᓪᓕᐅᕈᑎᒋᔭᐅᓕᖅᖢᓂ. 

 

ᐃᓱᒪᓇᖅᐳᖅ ᑕᒪᓐᓇ ᐊᑭᕋᖅᑐᕐᓂᐅᔪᖅ, ᑕᕝᕙᓂ ᐱᑦᓯᐊᕐᓂᖃᕆᐊᖃᕋᓗᐊᕐᒪᑦ ᒪᓕᒐᓕᐅᕐᕕᒻᒥ, ᑕᕝᕙᓂ 

ᐱᓕᕆᓇᓱᒃᑲᑉᑕ ᓄᓇᕗᒥᐅᑦ ᐱᔾᔪᑎᒋᓪᓗᒋᑦ. ᑕᐅᑐᓪᓗᐊᑕᕆᐊᖃᖅᑕᕗᑦ ᑕᒪᓐᓇ ᑐᕌᒐᖅ. 

 

ᑕᕝᕗᖓ, ᐅᒡᒍᐊᓪᓚᕆᑉᐳᖓ ᑕᒪᑐᒪᐅᑉ ᒥᒃᓵᓄᑦ, ᓂᕆᐅᒃᐳᖓᓗ ᒪᓕᒐᓕᐅᕐᕕᒻᒥᒃ, ᓄᓇᕗᒻᒥᐅᓪᓗ 

ᐃᓕᑕᖅᓯᓂᐊᕐᒪᑕ ᐱᓕᕆᓇᓱᑦᓯᐊᓚᐅᕐᓂᓐᓂᒃ ᐊᑦᓱᕈᓚᐅᕐᓂᓐᓂᓪᓗ.  

 

ᑲᔪᓯᒐᓱᑦᓯᐊᓚᐅᖅᐳᖓ ᐱᓕᕆᐊᒃᓴᓐᓂᒃ ᒐᕙᒪᒃᑯᓐᓄᑦ ᐱᓕᕆᖃᑕᐅᔪᒪᓪᓗᖓ ᑐᕌᒐᕗᑦ ᐊᖑᒪᒍᓐᓇᖁᓪᓗᒋᑦ, 

ᐱᕚᓪᓕᖁᓪᓗᒋᓪᓗ ᓄᓇᕗᒻᒥᐅᑕᑦ. 

 

ᓂᕆᐅᑉᐳᖓ ᑕᑯᓯᑦᓯᓯᒪᓂᖅ ᐃᑲᔪᖅᑐᐃᓯᒪᓂᓐᓂᑦ, ᓱᓕᑦᓯᐊᕐᓂᕋᓗ, ᓱᓕᑦᓯᐊᖅᑐᒥᓪᓗ ᐱᓇᓱᓚᐅᕐᓂᓐᓂᒃ ᐊᒻᒪᓗ 

ᑲᔪᓰᓐᓇᕐᓂᐊᖅᐳᖓ ᐅᑉᐱᕆᔭᐅᔪᒪᑦᓯᐊᕐᓗᖓ ᐱᓕᕆᑦᓯᐊᑦᓴᐃᓇᕐᓂᐊᓂᓐᓂᑦ ᐃᕝᕕᑦ ᐃᓚᒋᓗᓯ. ᐊᒃᓱᐊᓗᒃ 

ᓄᓇᕗᑦ ᐃᑉᐱᒋᒻᒥᒐᑉᑯ, ᓂᕆᐅᑦᓯᐊᖅᐳᖓᓗ ᑲᔪᓰᓐᓇᑦᓯᐊᕐᓂᐊᕐᓂᓐᓂᒃ ᐱᕙᓪᓕᐊᑦᓴᐃᓐᓇᖁᓪᓗᒋᑦ ᐃᓄᖁᑎᑉᑕ 

ᐃᓅᓯᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᒪᓕᒐᓕᐅᖅᑎᑦ, ᐊᑎᖁᑎᖃᕈᓐᓃᕋᒪ. ᓂᕈᐊᕐᓂᐊᓕᖅᐳᒍᑦ 

ᐱᒋᐊᖅᑎᑕᐅᔪᒧᑦ. ᑖᑉᑯᐊ ᓈᒻᒪᓴᖅᑐᑦ ᓇᖏᖅᓯᓗᑎᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᓈᓴᖅᑕᐅᖁᓪᓗᒋᑦ ᓂᕈᐊᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᖅᑕᐅᖁᔭᐅᔪᑦ ᐊᓪᓚᑕᐅᖁᓪᓗᒋᑦ ᓂᕈᐊᖅᑐᑦ ᑐᑦᓯᕋᐅᑕᐅᕐᒪᑦ. ᓈᒻᒪᓴᖅᑐᑦ 

ᓇᖏᖅᓯᓗᑎᒃ ᐊᒻᒪ ᐊᑎᖅᓯ ᑕᐃᒐᐃᒍᒃᑭᑦ ᐃᖏᖃᑦᑕᕐᓗᓯ. 

 

ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᒪᓕᒐᓕᐅᖅᑎ ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎ ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎ ᒥᔅ ᕿᓕᖅᑎ. 

 

ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8 

ᒪᓕᒐᓕᐅᖅᑎ ᒥᔅ ᓄᑕᕋᖅ. 

 

ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎ ᒥᔅᑕ ᒪᓕᑭ. 

 

ᒪᓕᒐᓕᐅᖅᑎ ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎ ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎ ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎ ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎ ᒥᔅ ᖁᐊᓴ. 

 

ᒪᓕᒐᓕᐅᖅᑎ ᒥᔅ ᓇᑲᓱᒃ. 

 

ᒪᓕᒐᓕᐅᖅᑎ ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎ ᐸᐅᓗᓯ ᐊᕿᐊᕈᖅ. 

 

ᒪᓕᒐᓕᐅᖅᑎ ᒥᔅ ᒍᕌᔅ. 

 

ᒪᓕᒐᓕᐅᖅᑎ ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎ ᒥᔅᑕ ᒪᐃᓐ. 

 

ᐊᒻᒪᓗ ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ. 

 

ᑕᒪᒃᑯᐊ ᒪᓕᒐᓕᐅᖅᑏᑦ 21 ᐅᐸᒃᓯᒪᔪᑦ ᓂᕈᐊᖅᐳᑦ, ᓈᒻᒪᓴᖅᓱᑎᒃ ᐱᒋᐊᖅᑎᑕᐅᔪᒥᒃ ᑕᐃᒪᐃᒻᒪᑦ ᑖᓐᓇ 

ᑲᔪᓯᑎᑕᐅᕗᖅ ᐱᒋᐊᖅᑎᑕᐅᔪᖅ ᑕᒪᐃᓐᓄᑦ. ᒪᓕᒐᖅ ᐱᒋᐊᖅᑎᑕᐅᔪᖅ ᒪᓕᒃᑐᒍ ᑖᓐᓇ ᒪᓕᒐᓕᐅᕐᕕᒃ 

ᓄᖅᑲᖓᑲᐃᓐᓇᕐᓂᐊᖅᐳᑦ ᐅᓪᓗᒥᒃᑲᓐᓂᖅ ᐃᑦᓯᕙᐅᑕᖅ ᐅᑎᖁᔨᓕᖅᐸᑦ ᑲᑎᒪᒃᑲᓐᓂᕐᓂᐊᖅᐳᒍᑦ 2-ᒦᓐᖔᖅ. 

ᑖᒃᑯᐊ ᐅᑎᕐᓂᐊᖅᐳᑦ ᓯᕗᓕᖅᑏᑦ ᑲᑎᒪᖃᑎᒌᓐᓂᐊᕐᒪᑕ  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 13:57-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:44-ᒥ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. ᑐᓐᖓᓱᒃᑲᓐᓂᕆᔅᓯ ᒪᓕᒐᓕᐅᖅᑏᑦ. ᐃᓕᓴᕆᕙᕋ ᐃᖃᓗᐃᑦ-

ᑕᓯᓗᖕᒧᑦ ᒪᓕᒐᓕᐅᖅᑎ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓪᓗᖓ 14-ᒧᑦ ᐅᑎᕈᒪᓪᓗᖓ.  

 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᓈᓴᐅᑎᓕᒃ 14-ᒧᑦ ᐅᑎᕈᒪᖕᒪᑦ 

ᑲᑎᒪᔾᔪᑎᒃᓴᓂᒃ ᐋᒃᑳᖅᑐᖃᖅᐹ? 

 

ᐋᒃᑳᖅᑐᖃᓐᖏᒻᒪᑦ. ᓈᓴᐅᑎᓕᒃ 14-ᒧᑦ ᐅᑎᖅᐳᒍᑦ. 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ, ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 14-ᒧᑦ: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 003 - 6(2): ᑎᒃᑯᐊᖅᓯᓂᖅ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᓄᓇᕗᒥ - ᖃᐅᔨᒃᑲᐃᒍᑦ 

(ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᐊᐃᐳᕈᓪ 22, 2022-ᖑᓕᖅᐸᑦ ᐅᓇ 

ᐱᖁᔨᕗᖔᕈᑦ ᐱᒋᐊᖅᑎᓐᓂᐊᖅᑕᕋ:  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐅᖅᑯᕐᒥᐅᒧᑦ, ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᓄᓇᕗᑦ ᑲᒥᓯᓇᒧᑦ ᑖᓐᓇ ᑯᕋᐃᒡ ᓯᒪᐃᓚᒃ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ 

ᑎᒃᑯᐊᖅᑕᐅᖁᓪᓗᒍ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ.  

 

ᓈᒻᒪᓯᑉᐸᑦ ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᓕᐊᕋ ᐅᓪᓗᒥ ᑲᒪᒋᔭᐅᔪᓐᓇᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15. ᐱᖁᔨᕗᖔᓕᐅᕐᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᐃᓕᓴᕆᕙᕋ ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ 

ᓄᑕᕋᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᔪᖓ ᑲᒪᒋᔭᐅᖁᓪᓗᒍ 

ᐱᖁᔨᕗᖔᓕᐊᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᓕᐅᕈᓐᓇᓂᐊᕐᒪᑦ 

ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐊᑏ ᑲᔪᓯᒋᑦ, ᒥᔅ ᓄᑕᕋᖅ.  

 

ᐱᒋᐊᖅᑎᑕᖅ 003 - 6(2): ᑎᒃᑯᐊᖅᓯᓂᖅ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᓄᓇᕗᒥ (ᓄᑕᕋᖅ)  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ, ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᓐᖓᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 60 

ᐅᖃᖅᓯᒪᒻᒪᑦ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᓄᓇᕗᒻᒥ ᐃᓐᓄᑦᑕᐅᓯᒪᓂᐊᖅᐳᑦ ᐃᓄᓐᓄᑦ ᑎᒃᑯᐊᖅᑕᐅᓯᒪᔪᓂᒃ 

ᓄᓇᕗᑦ ᑲᒥᓯᓇᖓᓐᓄᑦ ᒪᓕᓪᓗᒋᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ.  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᒫᓐᓇ ᐊᑐᓕᖁᔭᓕᐅᕈᓐᓇᖅᓯᔪᑦ ᑎᒃᑯᐊᖅᓯᔪᒪᓪᓗᑎᒃ.  

 

ᑕᐃᒪᐃᒻᒪᑦ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐅᖅᑯᕐᒥᐅᒧᑦ ᒪᓕᒐᓕᐅᖅᑎᒧᑦ, ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖁᓪᓗᒍ 

ᓄᓇᕗᑦ ᑲᒥᓯᓇᖓᓐᓄᑦ ᑖᓐᓇ ᑯᕋᐃᒡ ᓯᒪᐃᓚᒃ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᑎᒃᑯᐊᖅᑕᖁᓪᓗᒍ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ ᓂᕈᐊᕈᒪᓕᕐᒪᑕ. ᑕᐃᒃᑯᐊ ᐊᖏᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒐᓗᐊᖅᑐᖓ ᓈᓴᐅᑎᓕᒻᒧᑦ 5-ᒧᑦ ᐅᑎᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5-ᒧᑦ ᐅᑎᕈᒪᒻᒪᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅ ᓇᑲᓱᒃ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᓯᕗᓪᓕᖅᐹᒥᒃ ᑕᕝᕙᓂ 

ᐅᐸᑦᑕᐅᒍᓐᓇᖅᓯᑎᓪᓗᑕ ᑲᑎᒪᕕᐊᓗᒻᒥ ᖄᓐᖔᖅᑐᓂᒃ. ᐃᓕᓴᖅᓯᒍᒪᓪᓗᖓ ᑕᕝᕗᖓ ᐳᓛᕆᐊᖅᓯᒪᔪᑦ ᐃᓚᒃᑲ, 

ᐅᐃᒐ ᐋᓐᓄᓘ ᓇᑲᓱᒃ, ᐃᕐᖑᑕᕋ ᕖᓕᒃᔅ, ᓄᑲᕋ ᐋᓂ ᖄᐱᒃ, ᐊᒻᒪ ᐱᖃᑎᓪᓚᕆᐊᓗᒐ ᐅᓖᐱᑲ ᐊᕐᓇᒃᑲᖅ 

ᑐᓐᖓᓱᑦᑎᑕᐅᖁᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯᒎᖅ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐱᑕᖃᓐᖏᒻᒪᑦ. ᑲᑎᒪᔾᔪᑎᔅᓴᖅ 20. ᑲᑎᒪᔨᕋᓛᑦ ᐅᓂᒃᑳᖏᑦ. ᐅᓂᒃᑳᖅᑕᖃᓐᖏᓚᖅ. ᑲᑎᒪᔾᔪᑎᔅᓴᖅ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 9-ᒧᐊᖅᐸᑦ ᓇᓅᑉ ᑲᑎᒪᕕᖓᓂ ᑲᑎᒪᓂᐊᖅᑐᑦ.  

 

ᑲᑎᒪᔾᔪᑎᔅᓴᑦ ᒪᐃ 25-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᓪᓗᒍ ᐱᖁᔨᕗᖔᖅ 11 - 6(1), ᓄᖅᑲᖓᑲᐃᓐᓇᕐᓂᐊᖅᑐᒍᑦ ᒪᐃ 25-

ᖑᕋᓱᓐᓂᖓᓄᑦ 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:50-ᒧᐊᖅᑎᓪᓗᒍ



 

 

 


